
ᐅᑯᐊ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐᑯᑦ (BBDC) ᒥᒃᓵᓄᑦ
ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᑮᓇᐅᔭᓕᐅᕋᓱᙱᖢᑎᒃ 
ᓄᓇᓕᖕᓂ ᓇᖕᒥᓂᕆᔭᐅᓪᓗᑎᒃ ᑲᑐᔾᔨᖃᑎᒌᖑᔪᑦ ᐊᐅᓚᑕᐅᓪᓗᓂ 1991-ᒥ ᐱᒋᐊᖅᖢᓗᓂ, ᐊᒻᒪᓗ 
ᐃᓚᒋᔭᐅᓪᓗᓂ ᒪᕐᕉᖕᓄᑦ ᓄᓇᓖᑦ ᓯᕗᓂᒃᓴᖓᓂᑦ (CF) ᑲᑐᔾᔨᖃᑎᒌᖑᔪᓂᒃ ᓄᓇᕗᒥᑦ. ᕿᑭᖅᑖᓗᖕᒥ 
ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᑮᓇᐅᔭᓂ ᐃᑲᔪᕈᑎᖃᖃᑦᑕᖅᑐᑦ ᐊᒻᒪ 
ᐱᔨᑦᑎᕋᖅᑎᐅᓪᓗᑎᒃ ᓄᑖᓄᑦ ᐊᖏᒡᓕᒋᐊᕈᒪᔪᓄᓪᓘᓐᓃᑦ ᓇᖕᒥᓂᖅ ᐱᓕᕆᐊᕆᔭᐅᔪᒪᔪᓄᑦ ᕿᑭᖅᑕᓂ. 
ᐊᐅᓚᑦᑎᔨᐅᓂᒃᑯᑦ ᐃᑲᔪᕈᑎᒃᓴᓂᒃ, ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ 
(BBDC) ᐊᑐᖅᑐᐊᖅᑎᑦᑎᕙᒃᑐᑦ, ᐊᑐᖅᑐᐊᕈᒪᔪᓂ ᓇᓗᓇᐃᕐᓯᕙᒃᑐᑦ, ᐅᕝᕙᓘᓐᓃᑦ ᐃᑲᔫᑎᖃᖅᑎᑦᑎᕙᒃᑐᑦ 
ᓇᖕᒥᓂᕆᔭᐅᓂᐊᖅᑐᓄᑦ ᐊᖏᓂᖅᐹᒥᒃ $250,000 ᐊᑕᐅᓯᕐᒧᑦ ᐱᓕᕆᐊᒧᑦ. 

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᓄᓇᓕᖕᓂ ᐃᑲᔪᖃᑦᑕᖅᑐᑦ ᓄᓇᖏᓐᓂᒃ ᑮᓇᐅᔭᓕᐅᕈᑎᐅᓇᓱᒃᑐᓂᒃ 
ᐃᑲᔪᕈᑎᒃᓴᖃᖅᑎᑦᑎᓂᒃᑯᑦ ᓇᖕᒥᓂᖅ ᐱᓕᕆᐊᕆᔭᐅᔪᒪᔪᓄᑦ ᐱᒋᐊᕈᑎᑎᒍᑦ ᐊᒻᒪ ᐊᖏᒡᓕᒋᐊᖅᑎᑦᑎᓂᕐᒧᑦ. ᐱᔨᑦᑎᕋᐅᑎᖏᑦ ᒪᑯᓂᖓ ᐃᓚᖃᖃᑦᑕᖅᑐᑦ:

•	 ᓇᖕᒥᓂᖅ ᐱᓕᕆᐊᒧᑦ ᐊᑐᖅᑐᐊᖅᑎᑦᑎᓂᕐᒥᒃ,

•	 ᐋᖅᑭᒃᓱᐃᕙᓪᓕᐊᓂᕐᒥᒃ ᓄᓇᓕᖕᓂ ᑮᓇᐅᔭᓕᐅᕈᑎᐅᓇᓱᒃᑐᓂᒃ ᒪᐅᓇ ᓇᖕᒥᓂᖃᕐᓂᒃᑯᑦ ᐃᖅᑲᓇᐃᔮᒃᓴᓂᒃ,

•	 ᖃᐅᔨᒪᔨᐅᓪᓗᑎᒃ ᒪᑯᓄᖓ ᒥᑭᑦᑐᓄᑦ ᐊᒻᒪ ᐊᖏᓗᐊᙱᑦᑐᓄᑦ ᓇᖕᒥᓂᕆᔭᐅᔪᓄᑦ,

•	 ᐱᕙᓪᓕᐊᔪᓕᕆᓂᕐᒧᑦ ᐃᑲᔪᕈᑎᖃᖅᖢᑎᒃ ᐊᒻᒪ ᐊᔪᕈᓐᓃᕐᓴᕈᑎᖃᖅᖢᑎᒃ ᓄᓇᕗᒻᒥᐅᓄᑦ ᐊᒻᒪ ᓇᖕᒥᓂᖅ ᐱᓕᕆᐊᓄᑦ, ᐊᒻᒪ

•	 ᖃᐅᔨᒪᑎᑦᑎᕙᒃᖢᑎᒃ ᐊᔾᔨᒌᙱᑦᑑᑎᓂᒃ ᓇᖕᒥᓂᖅ ᐱᓕᕆᐊᖃᕐᓂᕐᒧᑦ ᑐᓴᐅᒪᔭᐅᔭᕆᐊᓕᖕᓂᒃ.

ᑯᐊᐳᕇᓴᐅᔪᑦ ᐊᐅᓚᑕᐅᔪᑦ 6-ᓄᑦ ᑲᑎᒪᔨᓄᑦ. ᑲᑎᒪᔩᑦ ᐱᔪᒪᓂᕐᒨᖓᔪᑦ ᐊᒻᒪᓗ ᓇᖕᒥᓂᖃᕐᓂᕐᒥ ᖃᐅᔨᒪᓂᖏᓐᓄᑦ ᓂᕈᐊᖅᑕᐅᓯᒪᓪᓗᑎᒃ ᐊᒻᒪᓗ 
ᖃᓄᐃᓕᐅᕈᑎᐅᔭᕆᐊᓕᖕᓂᒃ ᐱᒋᐊᕐᓂᐊᓕᓵᕐᓗᓂ ᐊᒻᒪ ᐊᐅᓚᑦᑎᓂᐊᕐᓗᓂ ᓇᖕᒥᓂᖅ ᐱᓕᕆᐊᕆᔭᒥᒃ ᕿᑭᖅᑕᓂ.

ᐊᑐᕈᒪᔭᑦᑎᓐᓄᑦ ᐅᖃᐅᒃᓴᖅ

ᐅᑯᐊ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) 
ᐃᑲᔪᖃᑦᑕᖅᑐᑦ ᑮᓇᐅᔭᓕᐅᕈᑎᐅᓇᓱᒃᑐᓂᒃ 
ᐊᒻᒪᓗ ᐃᖅᑲᓇᐃᔮᓂᒃ ᓴᖅᑭᑎᑦᑎᔾᔪᑎᒃᓴᓂᒃ 
ᒪᐅᓇ ᒪᓂᒻᒪᑎᑦᑎᓪᓗᑎᒃ ᓇᖕᒥᓂᖅ 
ᐱᔨᑦᑎᕋᐅᑎᐅᔪᓐᓇᖅᑐᓂᒃ ᕿᑭᖅᑕᓂᒃ ᓄᓇᕗᒥᑦ.

ᐱᒻᒪᕆᐅᒋᔭᕗᑦ ᐊᒻᒪ ᐱᓪᓚᕆᐅᒋᔭᕗᑦ

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐃᒪᐃᓐᓂᐊᖅᑐᑦ:

•	 ᐃᑲᔪᖅᑐᐃᕙᒡᓗᑎᒃ ᓇᖕᒥᓂᖅ ᐱᓕᕆᐊᖃᖅᑐᓂᒃ ᐊᒻᒪ ᐱᓕᕆᐊᖑᔪᓂᒃ 
ᐊᓂᒍᐃᑎᑦᑎᓇᓱᒡᓗᑎᒃ ᓇᖕᒥᓂᕐᓗ ᐱᔪᓐᓇᖅᓯᑎᓐᓇᓱᒡᓗᒋᑦ,

•	 ᐱᓇᓱᐊᒐᖃᖅᑐᑦ ᖁᕝᕙᓯᖕᓂᕐᓴᒃᑯᑦ ᐃᑲᔪᕈᑎᖃᕋᓱᒃᖢᑎᒃ ᒪᑯᓇᙵᓪᓕ 
ᑮᓇᐅᔭᓕᕆᔨᐅᕙᒃᑐᓂᒃ,

•	 ᖃᐅᔨᒪᓗᑎᒃ ᐃᓄᐃᑦ ᐊᓂᒍᐃᑦᑎᐊᕋᓱᖕᓂᕐᒥᒃ ᓇᖕᒥᓂᖅ ᐱᓕᕆᐊᓄᑦ ᐱᒻᒪᕆᐊᓘᖕᒪᑕ,

•	 ᐃᓱᒪᒋᑦᑎᐊᕐᓗᒋᑦ ᐃᓕᖅᑯᓯᒃᑯᑦ ᐱᒻᒪᕆᒋᔭᐅᔪᑦ ᕿᑭᖅᑕᓂ,

•	 ᖃᐅᔨᒪᓗᑎᒃ ᐱᒻᒪᕆᐅᓂᖏᓐᓂᒃ ᑕᒪᐃᓐᓂ ᐃᓕᖅᑯᓯᑎᒍᑦ ᐊᒻᒪ 
ᐃᓕᖅᑯᓯᑐᖃᐅᙱᑦᑐᒃᑯᑦ ᑮᓇᐅᔭᓕᐅᕈᑎᑦ ᐊᒻᒪᓗ ᓄᓇᓖᑦ ᐃᓚᐅᓂᖏᑦ 
ᐱᒻᒪᕆᐅᓂᖓᓂᒃ ᐃᓅᓯᖅ ᐱᐅᓯᕚᓪᓕᕈᓐᓇᕐᓗᓂ ᕿᑭᖅᑕᓂ ᓄᓇᖃᖅᑐᓂᒃ,

•	 ᐱᓕᕆᖃᑎᖏᓐᓂᒃ ᑲᑐᔾᔨᖃᑎᒌᓂᒃ ᐱᓕᕆᖃᑎᖃᕐᐸᒡᓗᑎᒃ ᐱᓕᕆᐊᒃᓴᓂᒃ 
ᓴᖅᑭᑉᐸᓪᓕᐅᓂᖏᑦᑎᒍ ᐊᒻᒪᓗ ᑖᒃᑯᐊ ᑲᑐᔾᔨᖃᑎᒌᑦ ᑕᒪᒃᑯᓄᖓ 
ᐱᓕᕆᐊᖃᕈᓐᓇᖅᐸᒡᓗᑎᒃ ᐊᑐᕈᓐᓇᖅᑐᒃᑯᑦ,

•	 ᐃᓱᒪᒋᑦᑎᐊᕐᓗᒋᑦ ᐊᒻᒪ ᑲᒪᒋᑦᑎᐊᕐᓗᒋᑦ ᐱᔨᑦᑎᕋᖅᑕᐅᔪᑦ ᐊᒻᒪ ᖁᐊᕐᓵᕐᓇᙱᑦᑐᒃᑯᑦ 
ᐱᓕᕆᖃᑎᒋᕙᒡᓗᒋᑦ ᒪᐅᓇ ᑕᒪᐅᖓᑐᐃᓐᓇᕆᐊᖃᙱᑦᑐᑎᒍᑦ,

•	 ᐊᐅᓚᑦᑎᓗᑎᒃ ᓇᓗᓇᐃᕐᓯᑲᐅᕐᑐᕈᓐᓇᖅᑐᓂᒃ, ᑭᐅᔨᐅᔪᓐᓇᖅᑐᓂᒃ ᐱᓕᕆᐊᖏᓐᓄᑦ 
ᐊᒻᒪᓗ ᐱᓕᕆᐊᖃᓪᓚᕆᖕᓂᒃᑯᑦ ᐱᓕᕆᓂᒃᑯᑦ.

ᐱᓕᕆᐊᒃᓴᕗᑦ

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐᑯᑦ (BBDC) ᓇᖕᒥᓂᕆᔭᐅᔪᓄᑦ 
ᐱᔨᑦᑎᕋᖅᑎᐅᔪᖅ, ᐊᑐᖅᑐᐊᖅᑎᑦᑎᔨᐅᓪᓗᑎᒃ, 
ᐊᒻᒪ ᖃᐅᔨᒪᔨᑎᐅᓪᓗᑎᒃ ᐱᓕᕆᐊᒃᓴᖃᖅᖢᑎᒃ 
ᐱᕙᓪᓕᐊᓂᕐᒥᒃ ᐊᒻᒪ ᐱᕈᖅᐸᓪᓕᐊᔪᓂᒃ 
ᓇᖕᒥᓂᕆᔭᐅᔪᓂᒃ ᐃᑲᔪᖅᑐᐃᔨᐅᓪᓗᑎᒃ ᕿᑭᖅᑕᓂ.

ᐅᑯᐊ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᖁᕕᐊᓱᒃᑐᑦ 
ᓴᖅᑭᑎᑦᑎᔪᓐᓇᕐᓂᖏᓐᓂᒃ 2022-ᒧᑦ ᐊᕐᕌᒍᒧᑦ ᐅᓂᒃᑳᓕᐊᖑᓯᒪᔪᓂᒃ, ᑖᓐᓇᓗ ᐊᕐᕌᒍᓂᒃ 31-ᓂᒃ 
ᑮᓇᐅᔭᓕᐅᕋᓱᖃᑦᑕᖅᑐᓂᒃ ᐃᑲᔪᖅᓯᒪᓕᖅᖢᑎᒃ ᕿᑭᖅᑕᓂ. ᐊᕐᕌᒎᓕᕐᑐᓂᒃ 31-ᓂᒃ ᐅᑯᐊ ᕿᑭᖅᑖᓗᖕᒥ 
ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐃᑲᔪᕐᓯᒪᓕᕐᑐᑦ 1145 ᓇᖕᒥᓂᖅ 
ᐱᓕᕆᐊᕆᔭᐅᔪᓂᒃ ᐊᑐᓪᓗᐊᖅᖢᑎᒃ ᒫᓂ $58 ᒥᓕᐊᓐᑖᓚᓂ ᐃᑲᔫᑎᒃᓴᓕᕆᓂᒃᑯᑦ ᐊᒻᒪᓗ ᐃᑲᔪᕐᓯᒪᓪᓗᑎᒃ 
ᐅᓄᒃᑲᓐᓂᖅᑐᓂᒃ, ᐅᖃᓪᓚᖃᑎᖃᖃᑦᑕᕐᓂᒃᑯᑦ, ᐃᑲᔫᑎᒃᓴᓕᕆᓂᒃᑯᑦ, ᐃᑲᔪᕈᓐᓇᖅᑐᓂᒃ ᖃᐅᔨᒪᑎᑦᑎᓂᒃᑯᑦ, 
ᐊᔪᕈᓐᓃᖅᓴᖅᑎᑦᑎᕙᖕᓂᒃᑯᑦ ᐊᒻᒪ ᐃᑲᔪᖅᐸᓪᓕᐊᖃᑦᑕᕐᓂᒃᑯᑦ.

ᑐᓴᒐᒃᓴᑦ ᐅᑯᓇᙵᑦ ᕿᑭᖅᑖᓗᖕᒥ 
ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐᑯᑦ (BBDC)

ᐅᑯᐊ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ 
(BBDC) ᐱᒋᐊᓚᐅᕐᓯᒪᔪᑦ 1991-ᒥ ᐃᓚᒋᔭᐅᓪᓗᓂ ᒫᓐᓇ 268-ᖑᓕᖅᑐᓂᒃ 
ᓄᓇᓕᖕᓂ ᑐᑭᒧᐊᖅᑕᐅᔪᓂᒃ ᓄᓇᓕᖕᓄᑦ ᓯᕗᓂᒃᓴᒧᑦ ᐱᕙᓪᓕᐊᔪᓕᕆᔨᒃ 
ᑯᐊᐳᕇᓴᓄᑦ (CFDC) ᑲᓇᑕᒥ, ᐃᑲᔪᖅᑐᐃᕙᒃᖢᑎᒃ ᑮᓇᐅᔭᑎᒍᑦ ᒪᑯᓄᖓ 
ᒥᑭᑦᑐᓄᑦ ᓇᖕᒥᓂᖅ ᐱᓕᕆᐊᖑᓇᓱᒃᑐᓄᑦ ᐃᓄᑭᑦᑐᓃᑦᑐᓄᑦ ᓄᓇᓕᖕᓄᑦ 
ᑲᓇᑕᒥ. ᐊᕐᕌᒍᒐᓴᖕᓂᒃ ᐅᑯᐊ ᓄᓇᓕᖕᓄᑦ ᓯᕗᓂᒃᓴᒧᑦ ᐱᕙᓪᓕᐊᔪᓕᕆᔨᒃ 
ᑯᐊᐳᕇᓴᓄᑦ (CFDC) ᑲᓇᑕᒥ, ᐊᐅᓚᑕᐅᓪᓗᑎᒃ ᐃᑲᔪᖅᑎᓂᒃ, $300 ᒥᓕᐊᓐ 
ᐅᖓᑖᓂᒃ ᐊᑐᖅᑐᐊᖅᑎᑦᑎᓯᒪᔪᑦ ᒥᑭᑦᑐᓄᑦ ᐊᒻᒪ ᐊᖏᓗᐊᙱᑦᑐᓄᑦ 
ᓇᖕᒥᓂᖅ ᐱᓕᕆᐊᓄᑦ ᐊᒻᒪᓗ ᒥᓕᐊᓐᑲᓪᓚᖕᓂᒃ ᓄᓇᓕᖕᓂ 
ᐱᕙᓪᓕᐊᔪᓕᕆᓂᕐᒧᑦ ᐱᓕᕆᐊᒃᓴᐅᕙᒃᑐᓂᒃ. ᓱᓕᒃᑲᓐᓂᖅ, ᐊᕐᕋᒎᓕᕐᑐᓂᒃ 
20-ᓂᒃ, ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ 
(BBDC) ᐃᓚᒋᔭᐅᓯᒪᓕᕐᑐᑦ ᑲᓇᑕᒥ 56−ᓂᒃ ᐃᓚᒋᔭᐅᔪᓂᒃ ᐃᓚᒋᔭᐅᔪᖅ 
ᓄᓇᖃᖅᑳᖅᑐᓄᑦ ᑮᓇᐅᔭᖅᑐᔪᓄᑦ ᑯᐊᐳᕇᓴᓐᑯᑦ ᑲᑐᔾᔨᖃᑎᒌᓄᑦ 
ᑯᐊᐳᕇᓴᓐ, ᐃᓕᓴᕆᔭᐅᔾᔪᑎᑖᖅᓯᒪᓪᓗᑎᒃ ᒪᕐᕈᐃᖅᖢᑎᒃ ᓄᓇᖃᖅᑳᖅᑐᓂᒃ 
ᑮᓇᐅᔭᓕᕆᓂᕐᒧᑦ ᐱᓕᕆᐊᖃᕐᓯᒪᓂᕐᒥᒃ (AFI) ᑲᓇᑕᒥ.

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ 
(BBDC) ᑮᓇᐅᔭᑎᒍᑦ ᐃᑲᔪᖅᑕᓯᒪᔪᑦ ᐅᓄᒻᒪᕆᒃᑐᓄᑦ ᐱᓕᕆᖃᑎᒋᔭᐅᔪᓄᑦ 
ᐃᓚᖃᖅᖢᑎᒃ ᐱᕙᓪᓕᐊᔪᓕᕆᔨᒃᑯᓐᓂᒃ ᐊᒻᒪ ᐃᖏᕐᕋᔾᔪᑎᓕᕆᔨᒃᑯᓐᓂᒃ 
ᓄᓇᕗᒥᑦ ᒐᕙᒪᒃᑯᓐᓂᒃ; ᑲᓇᑕᒥ ᐅᑭᐅᖅᑕᖅᑐᕐᒧᑦ ᐱᕙᓪᓕᐊᔪᓕᕆᔨᒃᑯᓐᓄᑦ; 
ᓄᓇᖃᖅᑳᖅᑐᓄᑦ ᐊᒻᒪ ᐅᑭᐅᕐᑕᖅᑐᕐᒥ ᐱᕙᓪᓕᐊᔪᓕᕆᔨᒃᑯᑦ 
ᑲᓇᑕᒥ; ᑲᓇᑕᒥ ᓄᓇᖃᖅᑳᖅᑐᓄᑦ ᐃᑲᔫᑎᓕᕆᔨᒃᑯᑦ ᑲᑐᔾᔨᖃᑎᒌᑦ 
ᐊᒻᒪᓗ ᐅᑭᐅᖅᑕᖅᑐᒥ ᐱᕙᓪᓕᐊᑎᑦᑎᓂᖅ ᑲᓇᑕᒥ; ᑲᓇᑕᒥ 
ᓄᓇᖃᖅᑳᖅᑐᓄᑦ ᐱᖁᑎᕐᔪᐊᓅᖅᑐᑦ ᑯᐊᐳᕇᓴᓐ ᑲᑐᔾᔨᖃᑎᒌᑦ ᐊᒻᒪᓗ 
ᓄᓇᕗᒥᑦ ᓇᖕᒥᓂᖃᖅᑐᓄᑦ ᐊᑭᓕᒃᓴᓕᕆᔨᒃᑯᑦ ᑯᐊᐳᕇᓴᓐᑯᑦ. ᐅᑯᐊ 
ᐱᓕᕆᖃᑎᒌᖕᓂᐅᔪᑦ ᐱᔪᓐᓇᖅᓯᓯᒪᒍᑎᐅᔪᑦ ᐅᑯᓂᖓ ᕿᑭᖅᑖᓗᖕᒥ 
ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᓐᓂᒃ (BBDC) 
ᐱᔨᑦᑎᕋᐅᑎᖃᒃᑲᓐᓂᕈᓐᓇᓕᖅᖢᑎᒃ ᐊᒻᒪᓗ ᐊᑐᖅᑐᐊᒐᒃᓴᓂᒃ 
ᐱᔨᑦᑎᕋᖅᑕᖏᓐᓄᑦ.

ᑐᓴᒐᒃᓴᑦ ᐅᑯᓇᙵᑦ ᕿᑭᖅᑖᓗᖕᒥ 
ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐᑯᑦ (BBDC)

ᒫᔅᓯ 2020-ᒥ, ᓄᕙᒡᔪᐊᕐᓇᖅ-19 ᓄᓇᕐᔪᐊᓕᒫᒥ ᐊᒃᑐᐃᒻᒪᕆᓚᐅᕐᓯᒪᖕᒪᑦ. 
ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ 
(BBDC) ᐱᓕᕆᖃᑎᖃᓚᐅᕐᑐᖅ ᐊᓯᖏᓐᓂᒃ ᑎᐅᕆᑑᕆᓂᒃ ᐊᒻᒪ 
ᑲᓇᑕᒥ ᑲᑐᔾᔨᖃᑎᒌᓂᒃ ᑐᓴᐅᒪᑎᑦᑎᓂᕐᒧᑦ ᐱᔨᑦᑎᕋᐅᑎᓂᒃ ᐊᒻᒪᓗ 
ᐃᑲᔪᕈᑎᒃᓴᓂᒃ ᓇᖕᒥᓂᕆᔭᐅᔪᓂᒃ, ᑮᓇᐅᔭᓕᐅᕋᓱᒃᐸᒃᑐᓂᒃ, ᑭᓇᑐᐃᓐᓇᕐᒥ 
ᐊᒻᒪᓗ ᐃᓚᖏᓐᓂᒃ ᑕᒪᒃᑯᓄᖓ ᓂᕆᐅᓇᙱᑦᑐᓄᑦ. ᕿᑭᖅᑖᓗᖕᒥ 
ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᓯᕗᓪᓕᖅᐹᒥᒃ 
ᐱᓕᕆᐊᕆᓚᐅᖅᑕᖓᑦ ᐊᑐᖅᑐᐊᕈᑎᓄᑦ ᐊᑭᓕᐅᑎᒃᓴᓕᕆᓂᖅ, 
ᕿᑐᕐᖏᐅᕈᑎᓄᑦ ᐃᑲᔪᕈᑎᒃᓴᑦ, ᐊᒻᒪᓗ ᐃᑲᔪᕈᓐᓇᖅᖢᑎᒃ ᐱᑖᕋᓱᒍᑎᓂᒃ 
ᓇᖕᒥᓂᖅ ᐱᓕᕆᐊᓄᑦ ᓇᓗᓇᖃᑦᑕᕐᓂᖏᓐᓄᑦ ᐅᓄᕈᓘᔭᕐᑐᑦ 
ᓄᕙᒡᔪᐊᕐᓇᖅ-19‑ᒧᑦ ᐃᑲᔫᑎᒃᓴᕆᔭᐅᔪᑦ. ᐊᑐᕈᑎᖃᓛᖑᓚᐅᕐᑐᖅ ᐅᓇ 
ᐊᐅᓚᑦᑎᓂᕆᓚᐅᕐᑕᕗᑦ ᒪᕐᕉ ᑐᐊᕕᕐᓇᖅᑐᓄᑦ ᐊᑐᖅᑐᐊᕈᑎᒃᓴᓂᒃ 
ᐱᓕᕆᐊᒃᓵᒃ, ᐅᕙᙶᕐᓯᒪᓪᓗᓂ ᑲᓇᑕᒥ ᑐᐊᕕᒃᓇᖅᑐᓄᑦ ᓇᖕᒥᓂᖃᖅᑐᓄᑦ 
ᑮᓇᐅᔭᖅᑖᕐᕕᐅᓚᐅᖅᑐᒥᑦ (CEBA) ᐊᑐᖅᑐᐊᒐᒃᓴᐅᓪᓗᓂ. ᑖᒃᑯᐊ ᒪᕐᕉᒃ 
ᐱᓕᕆᐊᖑᔫᒃ ᑐᓂᓯᔾᔪᑎᐅᓚᐅᕐᑐᑦ $1.19 ᒥᓕᐊᓐ ᑮᓇᐅᔭᓂᒃ 20-ᓄᑦ 
ᓇᖕᒥᓂᕆᔭᐅᔪᓄᑦ ᕿᑭᖅᑕᓂᒃ ᐊᒃᑐᖅᑕᐅᓗᐊᖅᑐᓂᒃ ᓄᕙᒡᔪᐊᕐᓇᖅ-19‑ᒧᑦ 
ᖃᓄᐃᓕᐅᖅᑕᐅᓕᒪᔾᔪᑎᓂᒃ ᐊᒻᒪᓗ ᐊᒃᑐᐃᓂᐅᔪᑦ ᐊᕐᕌᒍᓄᑦ ᒪᕐᕉᖕᓄ 
ᖄᖏᖅᑐᓄ.

ᐊᕐᕌᒍ 2021/2022 ᐊᕐᕌᒍ ᐃᓱᓕᓕᖅᑎᓪᓗᒍ, ᕿᑭᖅᑖᓗᖕᒥ 
ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) 
ᖁᕕᐊᒋᔭᖃᓚᐅᕐᑐᑦ ᐃᑲᔪᕈᓐᓇᓚᐅᕐᒪᑕ ᓄᓇᕗᒥᑦ ᓇᖕᒥᓂᖅ ᐱᓕᕆᐊᓂ 
ᒪᑭᒪᑎᑦᑎᔪᓐᓇᖅᖢᑎᒃ, ᐱᔪᓐᓃᖅᖢᑎᒃ ᐊᒻᒪᓗ ᐱᓕᕆᑦᑎᐊᕐᓂᖅᓴᐅᓪᓗᓂ 
ᓄᕙᒡᔪᐊᕐᓇᖅ-19‑ᒧᑦ ᐊᒃᑐᖅᑕᐅᒐᓗᐊᖅᖢᑎᒃ.

ᑲᑐᑎᓗᒍ ᓄᓇᕗᑦ ᐱᕈᖅᐸᓪᓕᐊᑎᓪᓚᕗᑦ, ᓄᓇᕗᒥᑦ ᒐᕙᒪᒃᑯ ᐅᖃᐅᓯᖓ, 
ᑕᒪᑐᒪᓂ ᐊᕐᕌᒍᒥ ᓱᓕᓯᒪᒻᒪᕆᖕᒪ ᐋᖅᑭᒃᐸᓪᓕᐊᓇᓱᒃᑎᓪᓗᑕ ᐊᒻᒪᓗ 
ᐋᖅᑭᒋᐊᒃᑲᓐᓂᕋᓱᒃᑎᓪᓗᑕ ᐋᓐᓂᐊᕕᒡᔪᐊᕐᓇᒧᑦ ᐊᒃᑐᖅᑕᐅᓯᒪᓂᐅᔪᓂᒃ. 

ᐱᓕᕆᖃᑎᒋᔭᑦᑎᓐᓂ ᑕᒪᐃᓐᓂᓕᒫᖅ ᒐᕙᒪᓕᕆᔨᐅᔪᓂᒃ ᓄᓇᕗᒥᑦ, 
ᑲᔪᓯᔪᒍᑦ ᐱᓇᓱᐊᒐᑦᑎᓐᓂ ᐱᓇᓱᒃᖢᑕ ᓄᓇᓕᑦᑎᓐᓂᒃ ᐱᔨᑦᑎᕋᕋᓱᒃᓂᒃᑯᑦ 
ᐊᒻᒪ ᐱᓕᕆᖃᑎᖃᕐᓂᒃᑯᑦ ᐃᓄᖕᓂᒃ, ᐃᓅᓱᒃᑐᓂᒃ, ᐊᒻᒪᓗ ᐊᕐᓇᓂᒃ 
ᑮᓇᐅᔭᓕᐅᕈᑎᖃᕋᓱᒃᑐᓂᒃ. ᓂᕆᐅᒃᑐᒍᑦ ᐊᕐᕌᒍᓂᒃ ᓱᓕ ᐊᒡᒋᖅᑐᓂᒃ 
ᐃᑲᔪᕈᓐᓇᕐᓂᐊᕈᒪᓪᓗᑕ ᓇᖕᒥᓂᖅ ᐱᓕᕆᐊᕆᔭᐅᔪᓂᒃ.

ᐱᓕᕆᕝᕕᒃ 
ᖃᓄᐃᑦᑑᓂᖓ 
2022

ᐊᐅᓚᑦᑎᔾᔪᑎᒃᓴᐃᑦ

$900,000

ᐃᑲᔫᑎᒃᓴᓂᒃ ᐱᑖᕐᕕᐅᓛᖑᕙᒃᑐᖅ

ᐊᕙᑎᓕᕆᔨᒃᑯᑦ ᐊᒻᒪ 
ᐃᖏᕐᕋᔾᔪᑎᓕᕆᔨᒃᑯᑦ,
ᓄᓇᕗᑦ ᒐᕙᒪᒃᑯᑦ

ᐃᓚᒋᔭᐅᓂᖅ

ᑭᓇᑐᐃᓐᓇᖅ 
ᐃᓚᒋᔭᐅᔪᓐᓇᖅᑐᖅ
ᕿᑭᖅᑕᓂ ᓄᓇᖃᖅᑐᓕᒫᑦ

ᐱᖁᑏᑦ

$7 ᒥᓕᐊᓐ

ᐃᖅᑲᓇᐃᔭᖅᑏ

ᐱᖓᓱᑦ 
ᐃᖅᑲᓇᐃᔭᖅᑎᓪᓚᕇᑦ

ᒐᕙᒪᓕᕆᓂᖅ

6 ᑲᑎᒪᔩᑦ 
ᐊᑕᐅᑦᑎᒃᑰᖅᑕᙱᖢᑎᒃ 
ᐱᖓᓱᓂ ᐊᕐᕌᒍᓂ

11
$1.3 ᒥᓕᐊᓐ

ᐊᑐᖅᑐᐊᕐᓃᑦ 
ᐊᖏᖅᑕᐅᔪᑦ ᑲᑎᖦᖢᒋᑦ 

$2.5 ᒥᓕᐊᓐ
ᐊᑭᓕᒃᓴᐃᑦ ᐊᑐᖅᑐᐊᕈᑎᓄᑦ ᐊᑭᓕᐅᑎᕕᓃᑦ 

ᐱᓕᕆᐊᒃᓴᐃᑦ ᐊᒻᒪ ᐱᔨᑦᑎᕋᐅᑎᑦ
•	 ᐱᓕᕆᐊᒥ ᐱᕙᓪᓕᐊᑎᑦᑎᓂᖅᒧᑦ ᐊᑐᖅᑐᐊᒐᐃᑦ ᐅᑎᖅᑎᕆᐊᓖᑦ, 

ᓇᓗᓇᐃᒃᑯᑎᒻᒪᕇᑦ ᐊᒻᒪᓗ ᑮᓇᐅᔭᓄᑦ ᐃᑲᔪᕈᑎᒃᓴᑦ ᑎᑭᓪᓗᒍ 
$250,000.

•	 ᐱᓕᕆᐊᒧᑦ ᐃᑲᔫᑎᒃ ᐊᒻᒪ ᖃᐅᔨᒪᓂᒃᑯᑦ ᐱᔨᑦᑎᕋᐅᑎᑦ 
ᐱᓕᕆᐊᒥᒃ ᐱᕙᓪᓕᐊᓇᓱᖕᓂᕐᒧᑦ ᐃᓱᒪᒋᔭᐅᔪᓂᒃ, 
ᐱᒋᐊᕈᑎᒃᓴᓂᒃ, ᐊᖏᒡᓕᒋᐊᕈᑎᒃᓴᓂᒃ ᐊᒻᒪᓗ 
ᓈᒻᒪᙱᓕᐅᕈᑎᓄᑦ ᐋᖅᑭᒍᑎᒃᓴᑦ.

•	 ᓇᓗᓇᐃᕐᕕᒃᓴᑦ, ᐱᓕᕆᖃᑎᒃᓴᑦ, ᐊᒻᒪᓗ ᐃᑲᔪᖅᑐᐃᔨᐅᓪᓗᑎᒃ 
ᐊᓯᖏᓐᓄᑦ ᐃᑲᔫᑎᑖᕐᕕᐅᕙᒃᑐᓂᒃ ᐊᒻᒪᓗ ᐱᕙᓪᓕᐊᔪᓕᕆᔨᓄᑦ.

•	 ᐃᓅᓱᒃᑐᓂᒃ ᐱᓕᕆᐊᖃᕋᓱᒃᑐᓂᒃ ᐃᑲᔪᖅᑐᐃᕙᒃᑐᑦ ᐊᒻᒪ 
ᐅᖃᐅᔾᔪᐃᔨᐅᕙᒃᖢᑎᒃ.

•	 ᐱᓕᕆᐊᓄᑦ ᐊᑐᐊᒐᕐᓂᒃ ᐋᖅᑭᒃᓱᐃᓂᖅ, ᐋᔩᕈᑎᖃᑲᑕᖕᓂᖅ, 
ᐱᓕᕆᖃᑎᖃᕐᓂᖅ ᐊᒻᒪᓗ ᐱᓕᕆᖃᑎᒌᒍᑎᓕᕆᓂᖅ.

•	 ᐊᔪᕈᓐᓃᖅᓴᖅᑎᑦᑎᕙᒃᑐᑦ ᐱᓕᕆᐊᓄᑦ ᐱᔨᑦᑎᕋᖅᑕᖏᓐᓂᒃ 
ᐊᒻᒪᓗ ᐱᕙᓪᓕᐊᓂᒃᑯᑦ ᐃᑲᔪᖅᑐᐃᔨᐅᓪᓗᑎᒃ ᐅᑯᓄᖓ 
ᐃᖅᑲᓇᐃᔭᖅᑎᓄᑦ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᓐᓄᑦ (BBDC).

•	 ᐊᐅᓚᑦᑎᓂᖅ ᐆᒥᖓ ᑲᓇᑕ-ᓄᓇᕗᑦ ᓇᖕᒥᓂᖅ 
ᐱᓕᕆᐊᓄᑦ ᐱᔨᑦᑎᕋᕐᕕᒃ (CNBSC) ᐱᓕᕆᖃᑎᖃᖅᖢᑎᒃ 
ᑲᓇᑕᐅᑉ ᐅᑭᐅᕐᑕᖅᑐᖓᓂᒃ ᐱᕙᓪᓕᐊᔪᓕᕆᔨᓂᒃ ᐊᒻᒪ 
ᐱᕙᓪᓕᐊᔪᓕᕆᔨᒃᑯᓐᓂᒃ ᐊᒻᒪ ᐃᖏᕐᕋᔾᔪᑎᓕᕆᔨᒃᑯᓐᓂᒃ, 
ᓄᓇᕗᒥᑦ ᒐᕙᒪᒃᑯᓐᓂᒃ. ᑲᓇᑕ-ᓄᓇᕗᑦ ᓇᖕᒥᓂᖅ ᐱᓕᕆᐊᓄᑦ 
ᐱᔨᑦᑎᕋᕐᕕᒃ (CNBSC) ᒪᓂᒻᒪᐃᓯᒪᔪᖅ ᑐᓴᒐᒃᓴᕈᓘᔭᕐᓂᒃ 
ᑮᓇᐅᔭᓕᐅᕋᓱᖃᑦᑕᖅᑐᓄᑦ ᑭᓇᑐᐃᓐᓇᕐᓄᓪᓗ ᐅᐸᖃᑦᑕᖅᑐᓄᖅ, 
ᐅᖄᓚᖃᑦᑕᖅᑐᓄᑦ, ᖃᕋᓴᐅᔭᒃᑯᑦ ᑎᑎᕋᖃᑦᑕᖅᑐᓄᑦ ᐊᒻᒪᓗ 
ᖃᕋᓴᐅᔭᒃᑯᑦ ᐃᑲᔪᕈᑎᒃᓴᓕᕆᓂᒃᑯᑦ. 

•	 ᑲᒥᓯᓇ ᐱᒻᒪᕆᖕᓄᑦ ᐊᖏᖅᑎᑦᑎᔨᒻᒪᕆᒃ ᐱᔨᔅᓯᕈᑎᖏᑦ 
ᐊᑭᖃᖏᑦᑐᑦ

•	 ᓄᓇᕗᒥᑦ ᑮᓇᐅᔭᓕᐅᕋᓱᒍᑎᓄᑦ ᐃᑲᔪᕈᑎᒃᓴᓕᕆᓂᖅ 
ᐱᓕᕆᖃᑎᖃᕐᓂᒃᑯᑦ ᓄᓇᕗᒥᑦ ᓄᓇᓕᖕᓂ ᓯᕗᓂᒃᓴᓕᕆᓂᕐᒧᑦ 
ᑲᑐᔾᔨᖃᑎᒌᓂᒃ ᐊᒻᒪᓗ ᐃᓄᓕᕆᔨᒃᑯᓐᓂᒃ, ᓄᓇᕗᒥᑦ 
ᒐᕙᒪᒃᑯᓐᓂᒃ, ᐃᑲᔫᑎᒃᓴᓂ ᐃᑲᔪᕈᑎᒃᓴᖃᖅᑐᑦ ᓄᓇᕗᒻᒥᐅᓄᑦ 
ᓄᑖᓂᒃ ᐱᓕᕆᐊᖃᕋᓱᒃᑐᓂᒃ. $5,000 ᑲᔪᖏᖅᓴᐅᑦ 
ᓇᓕᒧᑎᑦᑎᓂᐊᖅᐳᖅ ᐊᖏᒡᓕᒋᐊᕐᓂᐅᔪᒥ ᐊᑭᖏᓐᓄᑦ 
ᐃᓚᖏᓐᓄᑦ ᐆᒪᓂᕐᒧᑦ ᐊᑭᐅᔪᓂᑦ ᐊᒻᒪ ᓇᖕᒥᓂᖃᕐᓂᕐᒧᑦ 
ᐊᑭᓕᒐᒃᓴᐅᔪᓂᑦ.

•	 ᐃᑲᔪᕈᑎᓕᕆᓂᕐᒧᑦ ᐊᒻᒪ ᐃᑲᔪᖅᑐᐃᓂᕐᒧᑦ ᐱᓕᕆᐊᒃᓴᖅ 
(AMP) ᐱᓕᕆᖃᑎᖃᖅᖢᑎᒃ ᓄᓇᕗᒥᑦ ᓄᓇᓕᖕᓂ 
ᓯᕗᓂᒃᓴᓕᕆᓂᕐᒧᑦ ᑲᑐᔾᔨᖃᑎᒌᓂᒃ ᐊᒻᒪᓗ ᑲᓇᑕᒥ 
ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓕᕆᔨᓄᑦ ᑲᑐᔾᔨᖃᑎᒌᓂᒃ (CESO). 
ᐃᑲᔪᕈᑎᓕᕆᓂᕐᒧᑦ ᐊᒻᒪ ᐃᑲᔪᖅᑐᐃᓂᕐᒧᑦ ᐱᓕᕆᐊᒃᓴᖅ (AMP) 
ᐊᑭᖃᙱᑦᑐᒥᒃ ᐃᑲᔪᕈᑎᖃᖅᑐᑦ ᒪᐅᓇ ᑲᓇᑕᒥ ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓕᕆᔨᓄᑦ ᑲᑐᔾᔨᖃᑎᒌᓂᒃ (CESO) ᐃᑲᔪᖅᑐᐃᔨᑎᒍ 
ᓄᓇᕗᒥᑦ ᑭᒃᑯᑐᐃᓐᓇᕐᓄᑦ, ᓇᖕᒥᓂᖃᖅᑐᓄᑦ, ᑲᑐᔾᔨᖃᑎᒌᓄᑦ, 
ᑯᐊᐳᕇᓴᓄᑦ, ᕼᐋᒻᒪᓚᒃᑯᓐᓄᑦ, ᑮᓇᐅᔭᓕᐅᕋᓱᙱᖢᑎᒃ 
ᐱᓕᕆᐊᖃᕋᓱᒃᑐᓄᑦ ᐃᓅᖃᑎᒌᖕᓂᕐᒧᑦ.

•	 ᓄᓇᖃᖅᑳᖅᑐᑦ ᐊᕐᓇᐃᑦ ᓇᖕᒥᓂᖃᖃᑕᐅᔪᑦ (IWE) 
ᐱᓕᕆᐊᖑᔪᖅ ᐃᑲᔪᖅᖢᓂ ᓄᓇᖃᖅᑳᖅᑐᓂᒃ ᐊᕐᓇᓂᒃ 
ᐱᓕᕆᖃᑕᐅᖁᓪᓗᒋ ᓇᖕᒥᓂᖃᖃᑕᐅᔪᓂᒃ ᓄᓇᕘᒥ. 
ᑮᓇᐅᔭᑎᒍ ᐃᑲᔪᖅᑕᐅᓪᓗᑎᒃ ᑲᓇᑕᒥ ᓄᓇᖃᖅᑳᖅᑐᓄᑦ 
ᑮᓇᐅᔭᖅᑐᔪᓄᑦ ᑯᐊᐳᕇᓴᓐᑯᑦ ᑲᑐᔾᔨᖃᑎᒌᖏᑦ, ᕿᑭᖅᑖᓗᖕᒥ 
ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ 
(BBDC) ᐃᖏᕐᕋᓯᑎᑦᑎᓪᓗᓂ ᑖᔅᓱᒥᖓ ᐱᓕᕆᐊᖑᔪᒥ 
ᑲᑎᒪᑎᑦᑎᕙᒃᖢᓂ, ᐃᓕᓐᓂᐊᖅᑎᑦᑎᓂᖅ, ᐃᑲᔪᖅᑎᐅᓂᖅ ᐊᒻᒪᓗ 
ᒥᑭᑦᑐᒥ-ᐊᑐᖅᑐᐊᕐᓂᕐᒧ ᑮᓇᐅᔭᒃᓴᐃᑦ ᓄᓇᖃᖅᑳᖅᑐᓄ ᐊᕐᓇᓄᑦ 
ᓇᖕᒥᓂᖃᖃᑕᐅᔪᓄᑦ. ᐱᓕᕆᐊᖑᔪᖅ ᐊᐅᓚᓂᐊᖅᑐᖅ ᐊᕐᕌᒍ 
ᐱᖓᓱᓄᑦ ᐊᒻᒪᓗ ᐱᔨᔅᓯᕐᓂᐊᖅᖢᓂ ᓄᓇᖃᖅᑳᖅᑐᓂᒃ ᐊᕐᓇᓂᒃ 
ᓄᓇᕘᓕᒫᒥ.

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) 
ᑮᓇᐅᔭᓕᐅᕋᓱᙱᖢᑎᒃ ᐃᓕᓴᕆᔭᐅᓯᒪᔪᑦ ᑲᒻᐸᓂᐅᓪᓗᑎᒃ ᐊᒻᒪᓗ ᓄᓇᓖᑦ 
ᓯᕗᓂᒃᓴᖓᓄᑦ ᐱᕙᓪᓕᐊᔪᓕᕆᔨᐅᓪᓗᑎᒃ ᕿᑭᖅᑕᓂ ᓄᓇᕗᒥᑦ.

7



11 
ᓄᑖᓂᒃ ᐊᑐᖅᑐᐊᖅᑎᔾᑎᔪᑦ  

ᑮᓇᐅᔭᐃᑦ ᑲᑎᖦᖢᒋ 

$1.31 ᒥᓕᐊᓐ

ᐃᑲᔪᖅᓯᒪᓪᓗᓂ 

153153--ᓂᒃᓂᒃ
ᓇᖕᒥᓂᖃᖃᑕᐅᔪᓂᒃ

ᑮᓇᐅᔭᑎᒍᑦ ᐃᑲᔪᕐᓯᒪᔪᑦ ᑲᔪᓯᔪᒥᒃ  

30 -ᓂ ᐃᓄᖕᓂ 
ᓇᖕᒥᓂᖃᖃᑕᐅᔪᓂᒃ

ᑮᓇᐅᔭᓕᕆᓂᒃᑯᑦ ᐃᑲᔪᖅᓯᒪᔪᑦ  

16-ᓂ ᐊᕐᓇᓂᒃ 
ᑮᓇᐅᔭᓕᐅᕋᓱᒃᑎᓂᒃ

2022-ᒥ 
ᖃᓄᐃᓕᐅᖅᑕᐅᓂᑯᑦ

ᐊᐅᓚᑦᑎᓚᐅᕐᑐᑦ ᑲᓇᑕ-ᓄᓇᕗᑦ 
ᓇᖕᒥᓂᖅ ᐱᓕᕆᐊᓄᑦ ᐱᔨᑦᑎᕋᕐᕕᒃᒥ 
ᐱᓕᕆᖃᑎᖃᖅᖢᑎᒃ ᐱᕙᓪᓕᐊᔪᓕᕆᔨᒃᑯᓐᓂᒃ 
ᐊᒻᒪ ᐃᖏᕐᕋᔾᔪᑎᓕᕆᔨᒃᑯᓐᓂᒃ, ᓄᓇᕗᒥᑦ 
ᒐᕙᒪᒃᑯᓐᓂ ᐊᒻᒪᓗ ᑲᓇᑕᐅᑉ ᐅᑭᐅᕐᑕᖅᑐᖓᓂᒃ 
ᐱᕙᓪᓕᐊᔪᓕᕆᔨᒃᑯᓐᓂᒃ, ᐱᔨᑦᑎᕋᖅᖢᑎᒃ  

71-ᓂᒃ ᖃᐅᔨᓇᓱᒃᑐᓂᒃ 
ᐱᔨᑦᑎᕋᖅᑕᖏᓐᓂᒃ

ᐃᑲᔪᕐᓯᒪᔪᑦ ᐊᒻᒪᓗ 
ᐃᑲᔫᑎᑖᖅᑎᑦᑎᓯᒪᔪᑦ 2-ᓄᑦ 

ᓇᖕᒥᓂᖃᖃᑕᐅᔪᓂᒃ 
ᓄᓇᕗᒥᑦ ᑮᓇᐅᔭᓕᐅᕋᓱᖕᓂᕐᒧᑦ 

ᐃᑲᔫᑎᒃᓴᓕᕆᓂᕐᒧᑦ ᐱᓕᕆᐊᖑᔪᑎᒍ 
ᐊᑐᓂᓗ $5,000-ᓂ 
ᐃᑲᔫᓯᐊᕐᓯᒪᓪᓗᑎ

$10,000$10,000

196
ᐅᖓᑖᓂᒃ ᐃᖅᑲᓇᐃᔮᓂᒃ  

ᓴᖅᑭᑎᑦᑎᓯᒪᔪᑦ  
ᐊᑐᖅᑐᐊᒐᒃᓴᓕᕆᓂᒃᑯᑦ

8



ᐃᑲᔪᖅᓯᒪᓪᓗᓂ 

153153--ᓂᒃᓂᒃ
ᓇᖕᒥᓂᖃᖃᑕᐅᔪᓂᒃ

ᐃᑲᔪᖅᖢᑎᒃ  

3-ᓂᒃ
ᓄᑖᓂᒃ ᓇᖕᒥᓂᓕᖕᓂᒃ 

ᐊᒃᑐᖅᑕᐅᔪᓂᒃ ᓄᕙᒡᔪᐊᕐᓇᖅ-19-ᒧ ᑐᓂᓯᓪᓗᑎᒃ   
ᓄᓇᒡᔪᐊᕐᓇᖅ ᑐᐊᕕᕐᓇᖅᑐᓄ ᐊᑐᖅᑐᐊᕈᑎᓄ ᐃᑲᔫᑎ   

ᑮᓇᐅᔭᖃᖅᑎᑦᑎᓂᕐᒥ 

$160 $160 ᑕᐅᓴᓐᓂᒃᑕᐅᓴᓐᓂᒃ
ᑲᑎᔅᖢᒋ ᓄᕙᒡᔪᐊᕐᓇᖅ-19-ᒧ  
ᑐᐊᕕᕐᓇᖅᑐᓄ ᐊᑐᖅᑐᐊᕈᑎ  

ᑮᓇᐅᔭᒃᓴᐃᑦ  

$1.4 $1.4 ᒥᓕᐊᓐᒥᓕᐊᓐ
ᐃᑲᔪᓚᐅᖅᑐᖅ 

24-ᓂ
ᓇᖕᒥᓂᖃᖅᑐᓂᒃ

ᑲᑎᖦᖢᒋ  
ᑮᓇᐅᔭᑎᒍ ᐃᑲᔫᑏᑦ  

$59 
ᒥᓕᐊᓐᒥ 
1,200-ᒧ 
ᓇᖕᒥᓂᕆᔭᐅᔪᑦ ᓄᓇᕗᒻᒥ

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ 
(BBDC) ᐃᓕᓐᓂᐊᕆᐊᒃᑲᓐᓂᕈᓯᐊᑦ
ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) 
ᐃᓕᓐᓂᐊᕆᐊᒃᑲᓐᓂᕈᓯᐊᑦ ᓴᖅᑭᑕᐅᓚᐅᖅᑐᖅ 
2018-ᒥ ᐃᑲᔪᕋᓱᒃᖢᑎᒃ ᐃᓕᓐᓂᐊᖅᑐᓂᒃ 
ᓯᓚᑦᑐᖅᓴᕐᕕᒡᔪᐊᒥ ᐃᓕᓐᓂᐊᕐᕕᖕᒥ 
ᓇᖕᒥᓂᖃᕐᓂᕐᒧ/ᓇᖕᒥᓂᓕᕆᓂᕐᒧ 
ᐃᓕᓐᓂᐊᕈᑎᓂᒃ. ᐊᕐᕌᒍᑦ ᖄᐃᖅᑐᓂᒃ, 
ᐃᓕᓐᓂᐊᕆᐊᒃᑲᓐᓂᕈᓯᐊᑦ ᐃᑲᔪᖅᓯᒪᔪᑦ 5-ᓂᒃ 
ᐃᓕᓐᓂᐊᖅᑐᓂᒃ ᐊᔾᔨᒌᖏᑦᑐᓂᒃ ᐃᓕᓐᓂᐊᖅᑐᓂᒃ 
ᓇᖕᒥᓂᖃᕐᓂᕐᒧ ᐃᓚᖃᖅᑐᓂᒃ. 

2021-ᒥ, ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) 
ᐃᓕᓐᓂᐊᕆᐊᒃᑲᓐᓂᕈᓯᐊᑦ ᑐᓂᔭᐅᓚᐅᖅᑐᖅ 
ᓯᐅᕆ ᑲᓕᕐᕋᖅᒧ. ᐅᐱᒋᕙᑦᑎᒋ ᓯᐅᕆ ᐊᒻᒪᓗ 
ᐱᓕᕆᑦᑎᐊᕆᑦ ᐃᓕᓐᓂᐊᖅᑕᕐᓂᒃ! 

2018 – ᐋᓇᓖᓴ ᐅᐊᑉ

2019 – �ᒫᓐᓲᓐ ᕌᓇ, ᒍᕇᓯ ᓇᐅᓪᓚᖅ ᐊᒻᒪᓗ 
ᑳᑐᕆᓐ ᑐᕕᕆᐅ

2021 – ᓯᐅᕆ ᑲᓕᕐᕋᖅ

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ 
(BBDC) ᐊᑐᖅᑐᐊᕈᑎᓕᕆᔾᔪᑎᖏᑦ
ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐊᑐᖅᑐᐊᕈᑎᓕᕆᓂᖅ 
ᐱᐅᓂᖅᐹᖑᔪᖅ ᐱᓕᕆᐊᓄᑦ ᐊᑐᖅᑐᐊᑐᐃᓐᓇᕆᐊᖃᙱᑦᑐᓄᑦ ᓱᓕ. ᐅᓇ ᐃᓚᖃᖃᑦᑕᖅᑐᖅ 
ᐱᒋᐊᓕᕈᑎᒃᓴᓂᒃ ᓇᖕᒥᓂᖅ ᐱᓕᕆᐊᒃᓴᒥᑦ ᐅᕝᕙᓘᓐᓃᑦ ᐱᓕᕆᐊᖑᔪᑦ ᐱᒋᐊᖅᑕᐅᓕᓵᖅᓯᒪᔪᑦ 
ᐊᒻᒪ ᐱᕈᖅᐸᓪᓕᐊᔪᑦ. ᐋᓐᓂᐊᕕᒡᔪᐊᕐᓇᖅ ᐊᒃᑐᐃᓂᖃᕋᓗᐊᖅᑎᓪᓗᒍ ᐱᓕᕆᐊᐱᔭᐅᔪᓄᒃ, ᐅᑯᐊ 
ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) 2021/2022 ᐊᕐᕌᒍᒧᑦ 
ᐊᑐᖅᑐᐊᖅᑎᑦᑎᔾᔪᑎᒋᑲᑕᒃᑕᖏᑦ ᓯᕗᓪᓕᕐᓂᒃ ᐊᕐᕌᒍᓂᒃ ᒪᓕᒃᓯᒪᑐᐃᓐᓇᓚᐅᕐᑐᑦ. 

2021/2022-ᒥ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᑲᑎᒪᔨᖏ ᐊᓂᒍᖅᑎᑦᑎᓚᐅᕐᑐᑦ 8-ᓂᒃ 
ᐊᑐᖅᑐᐊᖅᑕᐅᔾᔪᑎᓂᒃ ᐊᑭᖃᓪᓗᐊᖅᑐᓂ $1,150,000-ᒥ. ᐃᓚᖃᖅᖢᓂ 20-ᓂ ᓄᕙᒡᔪᐊᕐᓇᖅ-19-ᒧᑦ ᑐᐊᕕᕐᓇᖅᑐᓄᑦ ᐊᑐᖅᑐᐊᖅᑎᑦᑎᓚᐅᕐᑐᑦ 
ᐊᑭᖃᓪᓗᐊᖅᑐᓂᒃ $1,190,000.

ᐊᕐᕌᒍ ᐃᓱᓕᑎᓪᓗᒍ, ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐊᑐᖅᑐᐊᖅᑎᑦᑎᔾᔪᑎᖏᑦ ᒫᓃᓚᐅᕐᑐᑦ $2.91 
ᒥᓕᐊᓐ, ᖁᕝᕙᖅᐹᓪᓕᖅᖢᓂ ᐊᕐᕌᓂᐅᓚᐅᕐᑐᒥᓐ $450,000-ᓂ. ᐅᓇ ᐃᓚᖃᕐᑐᖅ ᓄᕙᒡᔪᐊᕐᓇᖅ-19-ᒧᑦ ᑐᐊᕕᕐᓇᖅᑐᓄᑦ ᐊᑐᖅᑐᐊᖅᑎᑦᑎᓂᖅᒧᑦ 
ᐃᑲᔫᑎᒃᓴᑦ ᐊᒻᒪᓗ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐊᑐᖅᑐᐊᖅᑎᖃᑦᑕᖅᑕᖏᓐᓂᒡᓗ. ᐅᓄᕐᓂᕐᓴᐃᑦ 
ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐊᑐᖅᑐᐊᖅᑎᖃᑦᑕᖅᑕᖏᑦ ᐊᓯᖔᖏᓐᓂᒃ ᐱᕙᓪᓕᐊᓂᕐᒧᑦ 
ᐊᑐᖅᑐᐊᖅᑎᑦᑎᔨᓄ ᐱᓇᓱᒃᓯᒪᖕᒪᑕ ᐱᔾᔪᑎᐅᓪᓗᓂ ᐊᖏᓂᕐᓴᐅᓂᕐᒧ ᐱᖁᑎᒃᑲᓐᓂᕐᓄᑦ ᐊᑐᐃᓐᓇᖃᕆᐊᖃᕐᓂᕐᒧᑦ. ᐊᓯᖏᑦ ᐱᔨᑦᑎᕋᖅᑕᐅᔪᑦ 
ᐊᑐᖅᑐᐊᖅᑎᑦᑎᔨᐅᕙᒃᑐᓄᑦ ᓄᒃᑎᖔᕐᒪᑕ ᐱᕈᖅᐹᓪᓕᕐᓂᖏᓐᓄᑦ ᐊᒻᒪᓗ ᐱᕙᓪᓕᐊᓂᒃᑯᑦ ᐊᓯᐊᒎᒃᑲᓐᓂᕋᓱᖕᓂᕐᒧᑦ. ᑕᐃᒪᐃᒃᑲᓗᐊᖅᑎᓪᓗᒍ 
ᐃᓱᒪᒋᔭᐅᔪᖅ ᐅᑯᐊ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐱᓕᕆᐊᒃᓴᖏᓐᓂᒃ ᐊᑐᖅᓯᒪᓂᖏᓐᓂᒃ ᒪᐅᓇ 
ᐱᓕᕆᐊᓄᑦ ᐊᑐᖅᑐᐊᕈᓐᓇᕐᓂᕐᒧᑦ ᐊᒻᒪ ᐱᕈᖅᐸᓪᓕᐊᔪᓐᓇᕐᓂᕐᒧᑦ.

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐᑯᑦ (BBDC) ᐃᓚᒋᔭᐅᔪᑦ ᓄᓇᕗᒥᑦ 
ᓄᓇᓕᖕᓂ ᓯᕗᓂᒃᓴᓕᕆᓂᕐᒧᑦ ᑲᑐᔾᔨᖃᑎᒌᑦ, ᓄᓇᓕᖕᓂ 
ᓯᕗᓂᒃᓴᖏᓐᓄᑦ ᐱᓕᕆᖃᑎᒌᖕᓂᖅ ᑲᓇᑕᒥ, ᐊᒻᒪᓗ ᑲᓇᑕᒥ 
ᓄᓇᖃᖅᑳᖅᑐᑦ ᐊᖑᔪᓄᑦ ᑯᐊᐳᕇᓴᓄᑦ ᑲᑐᔾᔨᖃᑎᒌᓄᑦ. 

ᑲᑐᔾᔨᖃᑎᒌᑦ
ᖁᔭᒋᕙᕗᑦ ᐅᑯᐊ ᐱᓕᕆᖃᑎᖃᐃᓐᓇᓚᐅᕋᔅᓯ ᐊᒻᒪ 
ᐃᑲᔪᕈᑎᓂᒃ ᐊᑐᓚᐅᕋᔅᓱᓯ ᐅᑯᓇᙶᖅᑐᓂᒃ ᕿᑭᖅᑖᓗᖕᒥ 
ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᓐᓂᒃ 
(BBDC). ᐱᓕᕆᖃᑎᒌᖕᓂᒃᑯᑦ ᑭᓯᐊᓂ ᓄᓇᕗᒥᑦ 
ᑮᓇᐅᔭᓕᐅᕋᓱᖕᓂᐅᔪᑦ, ᐱᓕᕆᐊᖑᔪᑦ ᐊᒻᒪᓗ ᐃᓅᖃᑎᒌᖕᓂᕐᒧᑦ 
ᐱᓕᕆᓂᐅᔪᑦ ᐱᓕᕆᐊᖑᔪᓂᒃ ᐱᕙᓪᓕᐊᑎᑦᑎᔪᓐᓇᕐᒪᑕ.

•	 ᐊᑐᖅᑐᐊᕐᕕᒃ ᑯᐊᐳᕇᓴᓐ

•	 ᐱᓕᕆᐊᓄᑦ ᐱᕙᓪᓕᐊᔪᓕᕆᓂᕐᒧᑦ ᑮᓇᐅᔭᒃᑯᕕᒃ ᑲᓇᑕᒥ

•	 ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐᑯᑦ (BBDC)

•	 ᓄᓇᓕᖕᓂ ᓯᕗᓂᒃᓴᖏᓐᓄᑦ ᐱᓕᕆᖃᑎᒌᖕᓂᖅ ᑲᓇᑕᒥ

•	 ᑲᓇᑕᒥ ᐅᑭᐅᕐᑕᖅᑐᕐᒥ ᐱᕙᓪᓕᐊᔪᓕᕆᔨᒃᑯᑦ

•	 ᑲᓇᑕᒥ ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓕᕆᔨᓄᑦ 
ᑲᑐᔾᔨᖃᑎᒌᓂᒃ (CESO) ᓄᓇᖃᖅᑳᖅᑐᑦ ᐊᒻᒪᓗ 
ᐅᑭᐅᖅᑕᖅᑐᒥ ᐱᔨᔅᓯᖅᑏᑦ

•	 ᐊᕙᑎᓕᕆᔨᒃᑯᑦ ᐊᒻᒪ ᐃᖏᕐᕋᔾᔪᑎᓕᕆᔨᒃᑯᑦ

•	 ᐱᕙᓪᓕᐊᔪᓕᕆᔨᒃᑯᑦ ᑲᑐᔾᔨᖃᑎᒌᑦ ᑲᓇᑕᒥ

•	 ᓄᓇᕗᑦ ᒐᕙᒪᒃᑯᑦ

•	 ᐃᖃᓗᖕᓂ ᓇᒻᒥᓂᖁᑎᑎᒍᑦ ᑮᓇᐅᔭᓕᐅᕈᑎᓖᑦ

•	 ᑲᑭᕙᒃ ᑲᑐᔾᔨᖃᑎᒌᑦ

•	 ᕿᑎᕐᒥᐅᑦ ᓄᓇᓖᑦ ᓯᕗᓂᒃᓴᒧᑦ ᐃᖕᒃ

•	 ᑭᕙᓪᓕᖅᒥ ᓇᖕᒥᓂᖃᖅᑐᓄᑦ ᐱᕙᓪᓕᐊᔪᓕᕆᔨᒃᑯᑦ

•	 ᑲᓇᑕᒥ ᓄᓇᖃᖅᑳᖅᑐᓄᑦ ᑮᓇᐅᔭᖅᑐᔪᓄᑦ ᑯᐊᐳᕇᓴᓐᑯᑦ 
ᑲᑐᔾᔨᖃᑎᒌᖏᑦ

•	 ᓄᓇᕗᒥᑦ ᐱᕙᓪᓕᐊᔪᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐊᒻᒪ 
ᐱᕙᓪᓕᐊᔪᓕᕆᔨᑦ

•	 ᓄᓇᕗᒥᑦ ᐱᓕᕆᐊᓄᑦ ᑮᓇᐅᔭᖃᖅᑎᑦᑎᓂᕐᒧᑦ 
ᑯᐊᐳᕇᓴᓐᑯᑦ

•	 ᓄᓇᕗᒥᑦ ᑕᕐᕆᔭᒐᓕᐅᕐᓂᖅ

•	 ᓄᓇᕗᑦ ᑐᙵᕕᒃᑯᑦ

•	 ᓄᓇᕗᒥᑦ ᓄᓇᓕᖕᓂ ᓯᕗᓂᒃᓴᓕᕆᓂᕐᒧᑦ ᑲᑐᔾᔨᖃᑎᒌᑦ

•	 ᐃᖏᕐᕋᕆᒃ ᓄᓇᕗᑦ

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ 
(BBDC) ᐱᓇᓱᐊᒐᖓ ᑮᓇᐅᔭᑎᒍᑦ 
ᐃᑲᔪᖅᑐᐃᔨᐅᓗᑎᒃ ᐊᒻᒪ ᐅᖃᐅᔾᔪᐃᔨᐅᓗᑎᒃ 
ᓄᑖᓄᑦ ᐅᕝᕙᓘᓐᓃᑦ ᐊᖏᒡᓕᒋᐊᕋᓱᒃᑐᓂᒃ 
ᐱᓕᕆᐊᓂᒃ ᑮᓇᐅᔭᓕᐅᕈᑎᐅᔪᕐᓇᕐᓗᑎᒃ 
ᐊᒻᒪ ᐃᖅᑲᓇᐃᔮᓂᒃ ᓄᓇᖃᖅᑐᓄᑦ.

ᐃᓚᒋᔭᐅᓂᕐᒧᑦ ᑲᑐᔾᔨᖃᑎᒌᑦ
ᓄᓇᕗᒥᑦ ᓄᓇᓕᖕᓂ ᓯᕗᓂᒃᓴᓕᕆᓂᕐᒧᑦ ᑲᑐᔾᔨᖃᑎᒌᑦ
ᐅᓇ ᓄᓇᕗᒥᑦ ᓄᓇᓖᑦ ᓯᕗᓂᒃᓴᖏᓐᓄᑦ ᑲᑐᔾᔨᖃᑎᒌᑦ ᐅᑯᓇᙶᖅᓯᒪᔪᑦ ᐱᖓᓱᓂᒃ ᓄᓇᓖᑦ 
ᓯᕗᓂᒃᓴᖏᓐᓅᖓᔪᓂᒃ, ᐊᕕᒃᑐᖅᓯᒪᓂᒃᑰᖓᔪᓂᒃ ᓄᓇᕗᒥᑦ:

•	 ᕿᑎᕐᒥᐅᑦ ᓄᓇᓖᑦ ᓯᕗᓂᒃᓴᒧᑦ ᐃᖕᒃ – ᐃᖃᓗᒃᑑᑦᑎᐊᖅ

•	 ᑭᕙᓪᓕᖅᒥ ᓇᖕᒥᓂᖃᖅᑐᓄᑦ ᐱᕙᓪᓕᐊᔪᓕᕆᔨᒃᑯᑦ – ᑲᖏᖅᖠᓂᖅ

•	 ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ – ᐃᖃᓗᐃᑦ

ᐅᑯᐊ ᓄᓇᕗᒥᑦ ᑲᑐᔾᔨᖃᑎᒌᖑᔪᖅ ᐅᕙᑦᑎᓐᓂ ᐃᑲᔪᖃᑦᑕᐅᑎᒍᑎᐅᔪᖅ, ᐱᐅᓂᖅᐹᒃᑯᑦ ᐱᓕᕆᔾᔪᓯᕐᓂᒃ ᖃᐅᔨᒪᑎᑦᑎᔾᔪᑎᐅᓪᓗᓂ, ᐊᒻᒪᓗ 
ᓂᐱᖃᕈᑎᐅᓪᓗᓂ ᓄᓇᕗᒥᐅᑎᒍᑦ ᐊᒻᒪ ᑲᓇᑕᒥᐅᑎᒍᑦ. ᑲᑐᔾᔨᖃᑎᒌᑦ ᐃᑲᔪᖅᑐᐃᕙᒃᑐᑦ ᐊᑐᓂ AFI ᐊᒻᒪᓗ ᐱᓕᕆᖃᑎᒌᖕᓂᒃᑯᑦ ᖃᓄᐃᓕᐅᕈᑎᒃᓴᓂᒃ 
ᐅᑯᑎᑐᓇᖅ ᓄᓇᕗᒥᑦ ᑮᓇᐅᔭᓕᐅᕋᓱᖕᓂᕐᒧᑦ ᐃᑲᔫᑎᒃᓴᓕᕆᓂᕐᒧᑦ ᐊᒻᒪ ᐅᖃᐅᔾᔪᐃᓂᕐᒧᑦ ᐊᒻᒪ ᐃᑲᔪᖅᑐᐃᓂᕐᒧᑦ ᐱᓕᕆᐊᑎᒍᑦ.

ᓄᓇᓕᖕᓂ ᓯᕗᓂᒃᓴᖏᓐᓄᑦ ᐱᓕᕆᖃᑎᒌᖕᓂᖅ ᑲᓇᑕᒥ (CFNC)
ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐃᓚᒋᔭᐅᔪᖅ 267-ᓂᒃ 
ᑮᓇᐅᔭᓕᐅᕋᓱᙱᖢᑎᒃ ᑎᑎᕋᕐᕕᖕᓂ ᑲᓇᑕᒥ ᓇᖕᒥᓂᖃᖅᑐᓂᒃ ᐱᔨᑦᑎᕋᐅᑎᓕᕆᔨᐅᔪᓂᒃ ᐃᓄᖕᓄ 
ᐃᓄᑭᑦᑐᓃᑦᑐᓂᒃ ᓄᓇᓕᖕᓂ. ᐊᑐᓂ ᑎᑎᕋᕐᕕᐅᔪᖅ ᒥᑭᑦᑐᓂᒃ ᓇᖕᒥᓂᖅ ᐱᓕᕆᐊᕆᔭᐅᔪᓂᒃ 
ᐊᑐᖅᑐᐊᖅᑎᑦᑎᕙᒃᑐᑦ, ᐱᓕᕆᔾᔪᑎᖃᖅᑎᑦᑎᓪᓗᑎᒃ, ᐊᔪᕈᓐᓃᖅᓴᖅᑎᑦᑎᕙᒃᖢᑎᒃ, ᐊᒻᒪᓗ 
ᖃᓄᐃᓕᐅᖅᑎᑦᑎᕙᒃᖢᑎᒃ ᐃᓄᖕᓂ ᐱᒋᐊᕈᒪᔪᓂᒃ ᓇᖕᒥᓂᖅ ᐱᓕᕆᐊᒃᓴᖏᓐᓂᒃ, ᐊᖏᒡᓕᒋᐊᕈᒪᔪᓂᒡᓗ ᐅᕝᕙᓘᓐᓃᑦ ᐱᓕᕆᐊᖏᓐᓂᒃ 
ᓄᖑᑎᑦᑎᕙᓪᓕᐊᒍᒪᔪᓂᒃ. ᓄᓇᓕᖕᓂ ᓯᕗᓂᒃᓴᖏᓐᓄᑦ ᐱᓕᕆᐊᒃᓴᖅ ᐊᑯᓂᐊᓛᖅ ᑲᔪᓰᓐᓇᖅᖢᓂ ᒐᕙᒪᒃᑯᓐᓂ ᐃᑲᔫᓯᐊᖅᑖᕈᑎ, ᐱᓕᕆᖃᑎᖃᖅᖢᑎᒃ 
ᐊᕕᒃᑐᖅᓯᒪᓂᒃᑯᑦ ᐱᕙᓪᓕᐊᔪᓕᕆᔨᓂᒃ, ᑎᐅᕆᑑᕆᓄᑦ ᒐᕙᒪᒃᑯᓐᓂᒃ ᐊᒻᒪᓗ ᐋᔩᖃᖃᑦᑕᖅᖢᑎᒃ ᒐᕙᒪᑐᖃᒃᑯᓐᓂᒃ ᐃᑲᔫᑎᒃᓴᓕᕆᓂᒃᑯᑦ 
ᐃᓄᑭᑦᑐᓃᑦᑐᓄᑦ ᑲᓇᑕᒥ ᓇᖕᒥᓂᖅ ᐱᓕᕆᐊᓄᑦ.

ᐊᕕᒃᓯᒪᔪᓄᑦ ᐃᑲᔫᑎ ᐊᒻᒪᓗ ᒪᒥᑦᑎᕐᓂᕐᒧ ᑮᓇᐅᔭᒃᓴᖅ, ᐃᑲᔪᖅᖢᓂ ᓇᖕᒥᓂᖃᖅᑐᓄᑦ ᐊᒃᑯᖅᑕᐅᔪᓄᑦ ᓄᕙᒡᔪᐊᕐᓇᖅ-19-ᒧ ᑕᐃᒪᙵᓂ ᒪᐃ 
2020-ᒥ, ᐋᔩᖃᑎᒌᒍᑕᐅᓚᐅᖅᑐᖅ ᐊᒻᒪᓗ ᑲᒪᒋᔭᐅᓪᓗᓂ ᓄᓇᓕᖕᓂ ᓯᕗᓂᒃᓴᓄᑦ ᐊᒡᓚᒡᕕᑎᒍ ᑲᓇᑕᓕᒫᒥ, ᒥᓕᐊᓐᓂᒃ ᑮᓇᐅᔭᖅᑖᖅᑎᑦᑎᓪᓗᓂ 
ᐊᑯᑦᑐᕆᐊᖏᑦᑐᓂᒃ ᐊᑐᖅᑐᐊᒐᓂᒃ ᐊᒻᒪᓗ ᑐᓐᓂᖅᑯᓯᐊᓂᒃ.

ᑐᑭᓯᒋᐊᕈᑎᒃᓴᒃᑲᓐᓂᕐᓂᒃ ᓄᓇᓕᖕᓂ ᓯᕗᓂᒃᓴᖏᓐᓄᑦ ᐱᓕᕆᖃᑎᒌᖕᓂᖅ ᑲᓇᑕᒥ (CFNC) ᒥᒃᓵᓄᑦ ᓇᓂᔭᐅᔪᓐᓇᖅᑐᑦ ᖃᕋᓴᐅᔭᖅᓯᐅᑎᖓᓂ 
https://communityfuturescanada.ca

ᑲᓇᑕᒥ ᓄᓇᖃᖅᑳᖅᑐᓄᑦ ᑮᓇᐅᔭᖅᑐᔪᓄᑦ ᑯᐊᐳᕇᓴᓐᑯᑦ ᑲᑐᔾᔨᖃᑎᒌᖏᑦ
ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐃᓚᒋᔭᐅᖕᒥᔪᖅ 52-ᓄᑦ 
ᓄᓇᖃᖅᑳᖅᑐᓄᑦ ᑮᓇᐅᔭᓕᕆᕝᕕᐅᕙᒃᑐᓂᒃ (AFI) ᑲᓇᑕᒥ ᐊᒻᒪ ᑕᓪᓕᒪᓂ ᓄᓇᕗᒥᑦ. ᐊᑐᓂ ᓄᓇᖃᖅᑳᖅᑐᓄᑦ 
ᑮᓇᐅᔭᓕᕆᕝᕕᐅᕙᒃᑐᖅ ᐊᔾᔨᒌᙱᑦᑐᑦ ᐱᔨᑦᑎᕋᕈᑎᖏᑦᑎᒍᑦ, ᖃᓄᐃᑦᑐᓂ ᐃᑲᔫᑎᖃᕐᓂᖏᑦᑎᒍᑦ, ᐊᒻᒪᓗ 
ᐱᔨᑦᑎᕋᖅᑕᐅᔪᓅᖓᔪᓄᑦ ᐅᑯᓄᖓ ᓄᓇᖃᖅᑳᖅᑐᓄᑦ, ᐃᓄᖕᓄᑦ, ᐊᓪᓚᖓᔪᓄᓪᓗ ᑮᓇᐅᔭᓕᐅᕋᓱᒃᐸᒃᑐᓄᑦ ᐊᒻᒪ 
ᓄᓇᓕᖕᓂ ᓇᖕᒥᓂᕆᔭᐅᔪᓂᒃ ᑲᒪᒋᔭᖃᖅᖢᑎᒃ ᓄᓇᖏᓐᓂᒃ. ᓄᓇᖃᖅᑳᖅᑐᓄᑦ ᑮᓇᐅᔭᓕᕆᕝᕕᐅᕙᒃᑐᑦ (AFI) 
ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐃᓚᒋᔭᐅᔪᑦ ᑲᓇᑕᒥ ᓄᓇᖃᖅᑳᖅᑐᓄᑦ 
ᑮᓇᐅᔭᖅᑐᔪᓄᑦ ᑯᐊᐳᕇᓴᓐᑯᑦ ᑲᑐᔾᔨᖃᑎᒌᓄᑦ (NACCA). ᐅᑯᐊ ᑲᓇᑕᒥ ᓄᓇᖃᖅᑳᖅᑐᓄᑦ ᑮᓇᐅᔭᖅᑐᔪᓄᑦ ᑯᐊᐳᕇᓴᓐᑯᑦ ᑲᑐᔾᔨᖃᑎᒌᓄᑦ 
(NACCA) ᓂᐱᒋᔭᐅᒻᒪᕆᒃᑐᖅ ᐋᑐᕚᒥ ᐊᒻᒪ ᑲᓇᑕᒥ, ᐋᔩᖃᑎᖃᖅᐸᒃᖢᑎᒃ ᒐᕙᒪᑐᖃᒃᑯᓐᓂᒃ ᐃᑲᔪᕋᓱᖕᓂᕐᒧᑦ ᓄᓇᖃᖅᑳᖅᑐᑦ ᐱᓕᕆᐊᖏᓐᓄᑦ 
ᓇᐅᒃᑯᑐᐃᓐᓇᖅ, ᐃᓚᐅᓪᓗᓂ ᑮᓇᐅᔭᓕᕆᓂᒃᑯᑦ, ᐱᖃᓕᖅᑎᑦᑎᓂᒃᑯᑦ ᐊᒻᒪᓗ ᑮᓇᐅᔭᓕᐅᕋᓱᖕᓂᕐᒧᑦ ᐱᕙᓪᓕᐊᓂᒃᑯᑦ.

ᐅᑯᐊ ᐱᓕᕆᖃᑎᒌᒃᑐᑦ ᐊᑐᖅᑕᐅᒻᒪᕆᒃᑐᖅ ᐊᒻᒪᓗ ᐅᑯᓂᖓ ᓄᓇᖃᖅᑳᖅᑐᓄᑦ ᑮᓇᐅᔭᓕᕆᕝᕕᐅᕙᒃᑐᑦ (AFI) ᐊᑐᐃᓐᓇᖃᖅᑎᑕᐅᓪᓗᑎᒃ 
ᐱᔨᑦᑎᕋᖅᑕᐅᔪᓄᑦ ᐃᑲᔫᑎᐅᔪᓐᓇᖅᑐᓂᒃ. 2021/2022-ᒥ, ᑖᓐᓇ ᐃᓚᖃᖅᑐᖅ:

•	 ᓄᓇᖃᖅᑳᖅᑐᑦ ᓇᖕᒥᓂᖏᑦ ᐊᐅᓚᔮᖅᑕᐃᓕᓂᕐᒧ ᐱᓕᕆᐊᖑᔪᖅ – ᑐᐊᕕᕐᓇᖅᑐᓄᑦ ᓄᕙᒡᔪᐊᕐᓇᖅ 19-ᒧ ᐊᑐᖅᑐᐊᕈᑎ;

•	 ᓄᕙᒡᔪᐊᕐᓇᖅ-19 ᐊᑐᖅᑐᐊᕐᓂᕐᒧ ᐊᑭᑦᑐᕆᐊᖅᑐᓄ ᐃᑲᔫᑎᓄ ᐱᓕᕆᐊᖑᔪᖅ

•	 ᐃᓕᓐᓂᐊᕈᑎᓄᑦ ᑮᓇᐅᔭᒃᓴᐃᑦ ᐊᑐᖅᑕᐅᔪᓐᓇᖅᑐᑦ ᓄᓇᖃᖅᑳᖅᑐᓄᑦ ᑮᓇᐅᔭᓕᕆᕝᕕᐅᕙᒃᑐᑦ (AFI) ᐊᔪᖏᓐᓂᕐᓄᑦ ᐱᕙᓪᓕᐊᑎᑦᑎᓂᕐᒥ.

•	 ᓄᓇᖃᖅᑳᖅᑐᓄᑦ ᐊᕐᓇᐃᑦ ᓇᖕᒥᓂᖃᖃᑕᐅᔪᑦ ᐱᒋᐊᖅᑕᐅᔪᖅ ᐃᓕᓐᓂᐊᖅᑎᑦᑎᓪᓗᓂ ᐊᒻᒪᓗ ᐊᑐᐃᓐᓇᐅᑎᑦᑎᓪᓗᓂ 
ᒥᑭᑦᑐᓂᒃ‑ᐊᑐᖅᑐᐊᕈᑎᓂᒃ ᑮᓇᐅᔭᒃᓴᓂᒃ

•	 ᓄᓇᖃᖅᑳᖅᑐᓄ ᐱᕈᖅᐸᓪᓕᐊᓂᕐᒧ ᑮᓇᐅᔭᒃᓴᖅ ᐱᖁᑎᕐᔪᐊᓂᒃ ᐱᑎᑦᑎᓪᓗᑎᒃ ᓄᓇᖃᖅᑳᖅᑐᓄᑦ ᑮᓇᐅᔭᓕᕆᕝᕕᐅᕙᒃᑐᑦ (AFI) 
ᐃᑲᔪᖅᓱᐃᓂᖓᓄ ᓇᖕᒥᓂᖃᖃᑕᐅᔪᓄᑦ ᐱᒋᐊᕋᓱᒃᑐᓄ ᐅᕝᕙᓘᓐᓃᑦ ᐊᖏᒡᓕᒋᐊᕋᓱᒃᑐᓄ ᓇᖕᒥᓂᖁᑎᖓᓂ.

ᑐᑭᓯᒋᐊᕈᑎᒃᓴᒃᑲᓐᓂᕐᓂᒃ ᑲᓇᑕᒥ ᓄᓇᖃᖅᑳᖅᑐᓄᑦ ᑮᓇᐅᔭᖅᑐᔪᓄᑦ ᑯᐊᐳᕇᓴᓐᑯᑦ ᑲᑐᔾᔨᖃᑕᒌᖏᑦ (NACCA) ᒥᒃᓵᓄᑦ ᓇᓂᔭᐅᔪᓐᓇᖅᑐᑦ 
ᖃᕋᓴᐅᔭᖅᓯᐅᑎᖓᓂ https://nacca.ca

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐᑯᑦ (BBDC) ᑎᑎᖅᑭᕆᓲᖅ 
ᐊᑭᓖᕙᒌᕈᑎᓂᒃ ᑮᓇᐅᔭᒃᓴᓂᒃ 7 ᒥᓕᐊᓐ ᐅᖓᑖᓂᒃ 
ᐊᑭᖃᖅᑐᓂᒃ ᐊᑐᖅᑕᐅᓪᓗᓂ ᐊᑐᖅᑐᐊᖅᑎᑦᑎᓂᕐᒧ, 
ᐊᑐᖅᑐᐊᖅᑐᓄ ᓇᓪᓕᐅᒃᑯᒫᓂᒃ, ᐅᕝᕙᓘᓐᓃᑦ 
ᐊᑭᓖᕙᒌᕈᑎᓄᑦ ᐱᔪᓐᓇᖅᑐᓄᑦ ᓇᖕᒥᓂᓕᖕᓄᑦ 
ᖁᑦᑎᓛᕆᓪᓗᓂᐅᒃ $250,000 ᑕᐅᓴᓐᓂᒃ.

ᑲᑎᒪᔩᑦ
ᑲᑎᒪᔨᕗᑦ, ᑲᑎᖢᑎᒃ ᐊᕐᕌᒍᓂ 52-ᓂ ᐱᓕᕆᐊᖃᕐᓯᒪᓕᕐᑐᑦ ᐅᑯᓂᖓ ᕿᑭᖅᑖᓗᖕᒥ 
ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᓐᓂᒃ (BBDC) 6-ᖑᔪᐃᑦ, ᐱᓕᕆᐊᖃᕐᓂᒃᑯᑦ 
ᓯᕗᓕᐅᖅᑎᐅᕙᒃᑐᓂᒃ ᐊᒻᒪ ᑮᓇᐅᔭᓕᐅᕋᓱᖃᑦᑕᕐᓂᒃᑯᑦ ᓄᓇᓕᖕᓂ ᕿᑭᖅᑕᓂ. ᑖᒃᑯᐊᓕ 
ᐊᑕᐅᑦᑎᒃᑯᑦ ᐅᑯᓂᖓ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᓐᓂᒃ 
(BBDC) ᐱᓕᕆᐊᖃᖅᐸᒃᑐᑦ ᖃᐅᔨᒪᓂᒃᑯᑦ ᐊᒻᒪ ᐱᓕᕆᐊᓄᑦ ᐱᔨᑦᑎᕋᐅᑎᓂᒃ, ᐊᐅᓚᑦᑎᓂᕐᒥᒃ, 
ᐸᕐᓇᐅᓯᐅᖅᐸᓪᓕᐊᒍᓐᓴᕐᓂᕐᒥᒃ ᐊᒻᒪᓗ ᐊᑐᐊᒐᕐᓂᒃ ᐃᕙᓪᓕᐊᔪᓕᕆᓂᕐᒥᒃ ᒐᕙᒪᓕᕆᓂᒃᑯᑦ.

ᐃᓚᒋᔭᐅᓪᓗᑎᒃ ᐅᑯᓇᓂ ᓄᓇᓕᖕᓂ ᓯᕗᓂᒃᓴᖏᓐᓄᑦ ᐱᓕᕆᖃᑎᒌᖕᓂᖅ ᑲᓇᑕᒥ (CFNC), ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᑲᑎᒪᔨᖏᑦ ᐃᑲᔪᕐᓂᕐᒧᑦ ᑲᑎᒪᔨᖃᖅᑐᑦ ᐊᒻᒪᓗ ᓂᕈᐊᕆᔭᐅᕙᒃᖢᑎᒃ ᐊᕐᕌᒍᒧᑦ 
ᑲᑎᒪᕕᒡᔪᐊᕐᓇᒥᒃ ᓇᓕᒧᒌᒃᑕᖅᑎᑕᐅᙱᖢᑎᒃ.

2022 ᑲᑎᒪᔩᑦ ᐅᑯᐊ:

•	 ᐱᑦᓯᐅᓛᒃ ᓲ, ᐃᒃᓯᕙᐅᑕᖅ – ᐃᖃᓗᐃᑦ

•	 ᕗᕌᖕᒃ ᒪᐃ, ᐃᒃᓯᕙᐅᑕᐅᑉ ᑐᒡᓕᖓ – ᐃᒃᐱᐊᕐᔪᒃ

•	 ᒫᓂᑲ ᐃᐊᓪ-ᑲᓇᔪᖅ, ᑎᑎᕋᖅᑎ/ᑮᓇᐅᔭᓕᕆᔨ – ᐃᖃᓗᐃᑦ

•	 ᓯᑏ ᐳᕆᐊᓪ, ᑲᑎᒪᔨ – ᐃᖃᓗᐃᑦ

•	 ᔨᐊᕝ ᐸᐃᑕᓐ, ᑲᑎᒪᔨ – ᐸᖕᓂᕐᑑᖅ

•	 ᓵᓚᒪᓐ ᐊᓗᕈᑦ, ᑲᑎᒪᔨ – ᓴᓂᕋᔭᒃ

2022 ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᓴᓇᔩᑦ 
ᖁᕕᐊᓱᒃᐳᑦ ᑲᒪᒋᔭᑦᑎᓐᓂᒃ ᐃᑲᔪᕈᓐᓇᕐᓂᖏᓐᓂ:

ᑭᐅᕈᓪ ᑐᑐ,  
ᑎᑎᕋᕐᕕᖕᒥ ᐊᐅᓚᑦᑎᔨ

ᒥᔅᓯ ᐊᐅᓪᓱᐊᑦ,  
ᑎᑎᕋᕐᕕᒃᒥᑦ ᐊᐅᓚᑦᑎᔨ/
ᐱᓕᕆᕝᕕᒃᒧᑦ ᑎᑎᕋᖅᑎ

ᕚᓗᕆ ᑯᒡᒪᓐᑯ,  
ᐊᐅᓚᑦᑎᔨ ᐊᖓᔪᖅᑳᖅ

1104-B Inuksugait Plaza
P.O. Box 1480
Iqaluit, NU  X0A 0H0

www.baffinbdc.ca

Tel: (867) 979-1303
Fax: (867) 979-1508
Toll free: 1-800-263-2232

BAFFIN BUSINESS 
DEVELOPMENT CORPORATION

1104-B ᐃᓄᒃᓱᒐᐃᑦ ᐃᒡᓗ ᐃᓄᒃᓱᒐᐃᑦ ᐃᒡᓗ
ᑎᑎᖅᑲᒃᑯᕕᒃ ᑎᑎᖅᑲᒃᑯᕕᒃ 1480  
ᐃᖃᓗᐃᑦ, ᓄᓇᕗᑦᐃᖃᓗᐃᑦ, ᓄᓇᕗᑦ  X0A 0H0

www.baffinbdc.ca

ᐅᖄᓚᐅᑎᖓᐅᖄᓚᐅᑎᖓ: (867) 979-1303
ᓱᒃᑲᔪᒃᑯᑦᓱᒃᑲᔪᒃᑯᑦ: (867) 979-1508
ᐊᑭᖃᙱᑦᑐᖅᐊᑭᖃᙱᑦᑐᖅ: 1-800-263-2232

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕆᓴᓐ


